
ভুল সুকোমল : ২



তোমার শরীর ভেঙে নিবিড় হাওয়া

উড়ে আসে—উড়ে আসে মানুষের কাছে

নেপথ্য আবেগ নিয়ে শুধুই হাওয়া

কেমন জন্মের কাছে ভুল হয়ে আসে


মানুষে মানুষে মিশে শরীরে শরীর

কাছাকাছি ভুল ছাড়া আর কিছু নয়

খানিক হাওয়া গেঁঁথে দূর নদীতীর

অনেক নিশ্বাস দিয়ে ধুয়ে নিতে হয়

ঘোলা জলে ধুয়ে নিতে হয় কিছু ভয়


ঘাসের ভিতর থেকে নিবিড় হাওয়া

নিখুঁঁত ভুলের মতো উড়ে উড়ে আসে

যেখানে শরীর ভেঙে শিশিরের ধোয়া

স্বেদময় কিছু ভয় ঘাসে আর ঘাসে

নিশ্বাস কম্পাস ঘুরে কাছাকাছি আসে


শরীরে শরীর ঢুকে শরীরের ভার

বহুদূরে মাঠ ঘুরে চলে গেলে নিবিড় হাওয়া

মন্দির বায়ুর থেকে কিছুটা অমল

ভাকনাম ভুল হয় • • • • •ভুল সুকোমল

শরীরে শরীর ঢুকে শুদ্ধ মনীষার

নিবিড়তা গেঁথে নিয়ে বৃত্ত এঁঁকে যায়

ঘাসের ভিতর দিয়ে পাগলরেখায়

